Nihanj me 'o yanj carta qui'yaj sii
cu'naj Santiagé ca'néé so' rihaan
nij yuvii noco' man Diose a

1 'Unj ro', me sii cu'naj Santiagd

sii 'yaj suun rihaan Diose do',
rihaan Jesucristé sij 'nij ra'a man
ni' do', ne 'y44a 'unj yanj nihanj
ca'ngj 'unj rihaan taran' soj sij noco'
man Diose sij ca'anj cayddn que'ee
chuman' naj rihaan chumii a. Dan
me se ase vaa chuvij nij x'ne' yuvii
israelitd yuvii noco' man Diose gaa
nad ro', danj vaa guee soj rihaan
Diose nanj ei.

Nana nihéanj taj xna'anj se vaa rque
Diose nana cuu sa' rihaan ni' a

2Dan me se asa' ca'na' me ma'an
sayuun rihaan soj, ne guun niha'
ré soj, tinuj, nocoj. 3'Q se ne'en soj
se vaa asa' ca'na' sayuun rihaan
soj che'é se me soj sii aman ra
ni'yaj man Diose, ne tananj cunuu
nucuaj doj nimén soj ei. 4Maan se
gaa nanaj uxrd nimdn soj rihaan
sayuun, gaa ne ca'vee cavii sa' nu'
se-suun soj, ne sii cachij nu' niman
ya guun soj, ne se cachiin a doj se
sa' man nimén soj a man adonj.

5Sese yo'o tuvi' soj me ra narj'
nana cuu sa', ne cachinj ni'yaj so'
rihaan Diose, ne rque Diose nana

cuu sa' yo' man so' chuguanj. '0
se nuveé sij nachri' man sif achiin
ni'yaj me Diose ma'. Tananj niha'
ra so' gaa achiin ni' rasuun man so',
ne rqué so' nu' se sa' man cunudanj
yuvii ei. 8Tzaj ne yo'o cuchuman
ya ré sif achiin ni'yaj rihaan Diose
nji'yaj so' man Diose, gaa ne ca'vee,
ne se guun vij rd so' mei. Tzaj ne
sese guun vij nimdn 'o so', ne ase
chéé nutll na ya'anj gaa o' nana
rihaan na ya'anj ro', danj vaa
nimén sii uun vij niméan, chéé nut
uxrd nimén so' utin, “ne taj che'é
guun ré so' sese rque Diose rasuun
man so' a ma'. 8'Q se sii vij vaa
niman me se daj chihaa mij se
ca'vee yo'o qui'yaj suun so' a doj
suun sa' a ma'.

Nana nihéanj taj xna'anj che'é
ru'vee do', che'é sii nique do' a
9Ne s0j sij nique, tzaj ne gaa niha'
ré soj che'é se sij cavii sa' rihaan
Diose me soj ei. 1°Ne vaa nij soj
sij ru'vee utin, ne gaa niha' ra
soj che'é se nuu nica' nimdn soj
rihaan Diose 4. 'Q se ase vaa navij
yucuan' ydj man tacaan ro', danj gaa

quinavij nij ru'vee nucuaj ra ni'yaj
sa'anj, vaa giiii, nanj adonj. "Dan
me se gaa uun xta' giiii, ne uun
ya'aan nadn, gaa ne nacog coj, ne
uun che'e y4j yo' ayuu yo' raa coj a.
NgGj ayuu yo', ne taj se gin' man yo'
gaa ma'. Ne veé danj vaa guee nij
ru'vee utn, ne yo'o nudi ra nij so' rej
qui'yaj canadn nij so' sa'anj, ne dan
me se vaj cavi' nij so' ei.

Nana nihéanj taj xna'anj se vaa
nuveé sij 'yaj uun ra ni' qui'yaj
ni' cacun' me Diose ma'
125ii nucuaj niman rihaan sayuun
ro', so' me sii cavii sa', ne cataj Diose

se vaa:

—Che'é se raan nocd' so' manj ro',
che'é dan ca'vee caydan so' gaj nu'
cavii nu' ca'anj —cataj Diose, ndaa
vaa cataj Diose se vaa ya qui'yaj
Diose che'é nij sii ardj cochrgj
rihaan so' a.

13Sese me ré ni' qui'yaj ni' cacun',
ne se guun cataj ni' se vaa Diose
me sif qui'yaj guun ra ni' qui'yaj
ni' cacun' ma'. A '6 xco' na'vej ra
Diose qui'yaj Diose cacun' mei. Ne
nuveé Diose me sii axrij chrej chi'ii
rque a 'é yuvii a ma'. 14'Q se ma'an
inanj ni' me r4 qui'yaj se chi'ii che'é
se ve'é vaa se chi'ii yo' rihaan ni'
nanj adonj. 15Tzaj ne sese qui'yaj
ni' ndaa vaa me rd ma'an ni' qui'yaj
ni', ne qui'yaj ni' cacun', ne asa'
quisij qui'yaj ndo'o ni' cacun', gaa ne
yuun che'e quiri' nu' nimén ni' vaa
gaa nanj ei.

16Se cuchumadn ré soj nana ne,
man tinyj, man nocoj. 17 Xcaj soj
cuentd se vaa daj a se sa' vaa
rihaan ni' ro', Diose me se rqué nij
yo', ne dan me se maan rej yanj

ma'an ya sii 'yaj avii ya'an chuguun
ro', maan dan 'na' nu' se sa' do', se
lyj do', se ni'yanj do' ei. Dan me se
se ca'vee natuna se-nana so' nana
sa' nana nica ya ya mei. Dan me

se 'o vaa ra so', ne na'vee cunuu
ino Diose a ma'. Yo'o sa' 'yaj so' ga
ni' nanj adonj. ¥ Guun r4 so' guun
ta'njj so' man ni', gaa ne cuno ni'
se-nana so' nana ya, qui'yaj so', ne
che'é dan asino ni', guun ta'njj so'
man ni' gaa asino yaan, gaa ne vaa
giiii naqui'yaj sa' so' man cunudanj
nij rasuun qui'yaj so' rihaan chumii
nihanj a.

Nana nih&nj taj xna'anj me
sii noco' ya man Diose a

19Se quini'y6n soj nana nihénj,
man tinuj, man nocoj. Gaa niha'
ra taran' ni' nano xrej ni' se-nana
Diose ei. Tzaj ne se gaa niha' r4
ni' ca'mii ni' do', ca'maan ra
ni' do' mei. 20'Q se sese a'maan
ndo'o ré ni', ne se ca'vee qui'yaj sa'
ni' ndaa vaa me r4 Diose qui'yaj
ni' ma'. 2'Yuun che'e ca'ne' ra soj
ga suun 'yaj se nij, ne gaa nica'
niman soj, ne cuno soj nana ca'méé
Diose nimén soj, ne ca'vee quinanii
nimén soj rihaan sayuun ei. 22Se
guun catuu rma'an se-nana Diose
xréé ni' ma'. Tzaj ne qui'yaj ni’
ndaa vaa taj Diose ei. Sese se
qui'yaj ni' danj, ne tiha' yu'unj nf'
man ma'an ni' gaa nanj 4. 23'Q se
sii attij rma'an se-nana Diose xréé
ro', ase vaa sii ni'yaj rihaan espejo
ro', danj vaa so', 24ne sii ni'yaj
rihaan espejo me se xcaj so' cuenta
se vaa cané nacaj rihaan so', tzaj ne
'anj so', gaa ne yuun che'e ni'yén
so' nacaj no rihaan so' a. 25Ne ase

vaa espejo ro', danj vaa tucudén sa'
cuchruj Diose rihaan ni', ne xcaj
ni' cuentéd daj me ra Diose qui'yaj
ni', 'yaj tucudén sa' yo', ne ne
sayuun vaa uno ni' rihaan Diose,
'yaj tucudan yo' ma'. Se guun ni' sii
tucu'yén rma'an nana yo' ne ni'y6n
nana yo' ma'. Tzaj ne cavii ni'
qui'yaj ni' ndaa vaa taj nana yo' ei.
Ne sese se cane' rd ni' ga nana yo',
ne Diose me sif qui'yaj cavii sa'
ni' adonj.

26Gjj ve'é noco' man Diose me
s0j, ré soj na'. Sese nand soj
cuent6 che'é tuvi' soj, ne nuveé
sij noco' ya man Diose me soj ma'.
Sij tiha' yu'unj man ma'an me soj
nanj chuguanj. 27 Cataj xna'anj 'unj
rihaan soj me sii me sii noco' ya
man Rej ni' Diose a. Sii racuij man
xnii nique do', sif racuij man chana
nique do', sif ne noco' man sii chi'ii
man rihaan chumii nih&nj do', so'
me sii nocg' ya man Diose adonj.

Nana nihanj taj xna'anj se
vaa no xcuin ni' qui'yaj ni' se
lyj rihaan daj a yuvii a
Amaén r4 soj ni'yaj soj man
Jesucrist6 sif uun chij ndo'o
rihaan ni', tinyj, nocoj. Che'é dan
se guun cataj soj se vaa sa' doj
vaa sii ru'vee rihaan sii nique ma'.
2-3Xcaj soj cuentd, ne gaa nuu
chre' soj cachraa soj rihaan Diose,
ne sese atyj 'o sif ru'vee nuu yatzij
sa' rej man soj, ne 'nij ra'a so' se'ej
tu'vee ndo'o, ne ardya'anj ndo'o
soj man so', ne taj soj se vaa quitaj
so' chruun x14 sa' a. Ne sese atdj
'o sii nique nuu yatzij tachrinj rej
man soj, ne ne a'mii nocoo soj ga
so' ma'. Ca'vee canicun' caya so'

do', ca'vee cane so' rihaan y0'66
rej tacoj soj do', nanj ei. 4Tzaj ne
sese danj qui'yaj soj, ne sa' doj vaa
ru'vee rihaan sii nique, ra soj, ne
ase vaa cuese chi'ii niman na'vej r4
xcaj sa' cuentd che'é yuvii vaa soj
nanj chuguan,j.

5Nang xrej soj nana ca'mijj,
tinuj, nocoj. Narii Diose man nij
sii nique guun nij so' sif aman
uxrd ré ni'yaj man so' ei. Nique
nij so' rihaan yo'66 nihénj, tzaj ne
ardj cochroj nij so' rihaan Diose,
ne che'é dan cata' tu'va Diose se
vaa ya cayaan nij so' ga Diose asa'
guun chij Diose rihaan chumii
nihanj adonj. $Tzaj ne nij soj me
se nij ndo'o 'yaj soj rihaan nij sif
nique chuguanj. Xcaj soj cuentd se
vaa ru'vee me sii 'yaj sayuun man
s0j, ne 'anj soj rihaan cuese, 'yaj
nij ru'vee a. “Ne nana nij a'mii nij
ru'vee che'é Jesucristo sii cata' ne
soj che'é a.

8Dan me se vaa che'é qui'yaj ni'
nana ca'mii sii cu'naj Moisés nana
no rihaan danj Diose nana ya, ne
dan me se taj nana yo': “Gaa 'ee rd
ni' man tuvi' ni' ndaa ra se vaa
'ee r4 ni' man ma'an ni'”, taj nana
yo', ne sese qui'yaj soj nana yo', ne
cunaj 'yaj soj ei. 9Tzaj ne sese narii
soj yuvii ru'vee inanj, gaa ne tumé
ndo'o soj cacun' che'é se ne 'yaj ya
soj se-tucuanj Diose adonj. 19Sese
vaa 'g sii 'yaj nu' se-tucuanj Diose,
ne sese vaa oran' nana na'vej so'
qui'yaj so', ne ase vaa sii ne uno
daj chihaa mij rihaan Diose ro', vaa
so' ei. M'Q se cataj Diose se vaa
se cotoj ni' ga nica tuvi' ni', ne veé
cataj utin Diose se vaa se ticavi' ni'
tuvi' ni' a. Vaa sii ne otoj ga nica

tuvi!, tzaj ne ticavi' so' tuvi' so', gaa
ne sii 'yvaj danj ro', me se yuun che'e
tiri' so' se-tucuanj Diose tucudan
nocg' so' gaa nanj adonj. '2Che'é
dan ve'é ca'mii soj, ne ve'é qui'yaj
S0j, ne cunudi ra soj se vaa vaa giiii
ca'ne' Diose cacun' che'é ni', nj'yaj
Diose se-tucuanj Diose chuguan,j.
'0 se ne sayuun vaa cuno ni' nana
yo' ma'. 13'Q se asa' ca'ne' Diose
cacun' che'é yuvii, ne se gaa 'ee rd
Diose ni'yaj Diose man sii ne 'ee ra
man tuvi' ma'. Tzaj ne se ni'yanj ra
me se yo' me qui'yaj canadn rihaan
sayuun adonj.

Nana nihéanj taj xna'anj se vaa
cuchuman ra ni' ni'yaj ni' Diose,
ne qui'yaj ni' se lyj utn a

14 Cuno soj ca'mij, tinuj, nocoj.
Sese taj ni' se vaa aman ré ni' ni'yaj
ni' Diose, ne sese ne 'yaj ni' a doj
se lyj rihaan tuvi' ni', ne ca'vee
quinanii ni' rihaan sayuun, ra
soj na'. Taj ma'. Se ca'vee a doj
man adonj. 15Xcaj soj cuenti ei.
Sese vaa tintd ni' do', ra'vij ni' do',
ne achiin se cha achiin yatzij cunui
so' do', 1®ne sese cataj ni' rihaan sii
achiin rasuun man, ne: “Ca'anj sa'
so', ne dinj gaa nimdn sg' ei. Rque
Diose yatzij quitaj xrdd so' do', rque
Diose se chéa cha so' do' ei”, cataj ni'
rihaan sif achiin man, gaa ne sese
se quirii ni' se vaa achiin man tuvi'
ni', ne taj se guun se-nana ni' gaa
a ma'. 77Veé danj vaa ya, ne sese
taj ni' se vaa sii amén ré ni'yaj man
Diose me ni', ne sese taj se lyj 'vaj
ni', gaa ne nuveé sij aman ya rd me
ni' gaa a mei.

18Tzaj ne ta'aj nii cataj rihaan
tuvi' se vaa so' me se sif aman ra

ni'yaj man Diose mé so', ne 'unj
nihanj me se sii 'yaj se sa' rihaan
Diose mé 'unj, cataj nii chuguan,;.
Tzaj ne xcaj so' cuentd, ne asa'
ca'vee xcaj yuvii cuentd se vaa sii
aman ré ni'yaj man Diose mé so',
sese nuvi' a '6 se sa' 'y4a so' ga.
Tzaj ne 'unj nihdnj me se che'é se
sa' 'yda 'unj ro', che'é dan ne'en
yuvii se vaa sii amén ré ni'yaj man
Diose mé 'unj chuguanj. 1®Dan me
se cungj 'yaa so' se vaa aman ré so'
se vaa oruun Diose, tzaj ne danj 'yaj
guee nij nana chree utn, ne che'é
dan chu'vi' nij so' ndaa ri'jj ma'an
man nij so' che'é sayuun qui'yaj
Diose man nij so' vaa giiii a. 20Sii
ni'yon mé sg', sese uun ra so' se
vaa taj che'é qui'yaa so' se luj, ne
nih4nj me se tihadn 'unj rihaan

sQ' se vaa sese taj se lyj 'yaj ni', ne
aman rma'an ra ni' ni'yaj ni' Diose
nanj chuguanj. 2! Dan me se xii ni'
sif cu'naj Abraham me se ne'én so'
se vaa ca'vej so' ticavi' so' ta'nif

so' sif cu'naj Isaac rihaan mesa
altar go' so' man ta'nii so' rihaan
Diose a. Ne che'é se vaa qui'yaj

so' danj ro', che'é dan cunuu sa' so'
rihaan Diose ei. 22Xcaj so' cuentd se
vaa che'é se cuchuman r4 Abraham
ni'yaj so' man Diose ro', che'é dan
me guun ré so' qui'yaj so' se lyj
che'é Diose, ne che'é se qui'yaj

so' danj ro', che'é dan ne'en ni' se
vaa cuchumén nu' ré so' ni'yaj so'
man Diose chuguanj. 22Ne quisij

ya nu' se-nana Diose nana nihdnj a:
“Cuchumén r4 Abraham ni'yaj so'
man Diose, ne che'é dan cataj Diose
se vaa sij sa' me Abraham a”. Ne sii
chéé ga Diose me utin Abraham, taj
nii utn a.

24Xcaj soj cuenté se vaa che'é
se lyj 'yaj ni' ro', che'é dan nuu sa'
ni' rihaan Diose, ne nuveé che'e se
taj ni' se vaa aman ré ni' ni'yaj ni’
man Diose doj me nuu sa' ni' rihaan
Diose ma'. 2Dan me se Rahab chana
niha' r4 me se cunuu sa' no' rihaan
Diose gaa qui'yaj no' se lyj rihaan
roj sii ca'néé Diose man ca'mii nana
sa' rihaan no' a. Cunuu sa' no'
rihaan Diose che'é se lyj qui'yaj no',
ne dan me se ve'é racuij no' man rgj
sii israelitd ca'anj suun chihdan no'
caxrij yuve no' man roj so' rihaan
nij sif guun r4 ticavi' man roj so',
gaa ne ca'néé no' man roj so' yo'é
chrej vaa dinj nan' rgj so' tucué rgj
so' a.

26Dan me se sese nuvi' nimdn 'o
so', ne nuveé sij vaa i'na' me so' ma'.
Maan ctit cavi' uun me so', ne ase
vaa xnangé nuvi' niman rque ro',
danj vaa sif taj se vaa améan ré
ni'yaj man Diose, ne nuvi' a doj se
lyj 'yaj so', ne taj se gin' man nana
tu'va uun so' a man adonj.

Nana nihéanj taj xna'anj se vaa 'yaj
chi'ii ni' man tuvi' ni', sese ne
tumé ni' nana avii tu'va ni' a

3 1Tinui-Nocoj. Se guun gaa

que'ee sii narqué chrej man
soj ma'. 'O se ntj sij narqué chrej
ro', ne'en soj se vaa doj a caraa

Diose cacun' xrda ntj sese se cuno

ntj rihaan Diose ei. 2'Q taran' ni'

avii nana chi'ii tu'va nanj adonj.

Tzaj ne sese vaa 'o sii ne a'mii nana

chi'ii, ne so' me sif ca'vee guun

nucugj guun chij rihaan nu' nee
man so' chuguanj. 3Xcaj soj cuenta

ni'yaj soj man cuayé 4. Nda' se
xij vaa cuayéd, tzaj ne anu' ni' aga'

le'ej nii tu'va xo', gaa ne cung xo'
rihaan ni' ca'anj xo' me rej ma'an
me ré ni' chuguanj. 4Ne xcaj soj
cuentd ni'yaj soj man rihoo chéé
rihaan na utin 4. Xij vaa rihoo, ne
nucugj ndo'o o' nana rihaan rihoo,
ne rcuchra' le'ej nii vaa rdsuun nii
tugudj nii rihoo, tzaj ne ca'anj yo'
me rej ma'an me rd nii ca'anj yo'
udn ei.

5Ne ta'nga' danj vaa guee daa
ni' udn, ne tzin' vaa daa ni', tzaj ne
nucugj uxrd daa ni' nanj adonj.
Dan me se ne'en soj se vaa oran'
ya'an le'ej nii ro', ca'vee qui'yaj yo'
cacaa cunu' quij ei. 8Ne ase vaa
ya'an vaa nana a'mii daa ni', ne ase
vaa nu' chi'ii man rihaan chumii
nihanj ro', danj vaa nana a'mii
daa ni', ne ndaa ri' nu' nee man
ni', 'yvaj daa ni' nanj adonj. Unu'
ni' ga tuvi' ni!, 'yaj daa ni', che'é
se sii chree me sif 'yaj a'mii daa
ni' nana chi'ii nanj 4. 7A'vee uun
chij yuvii rihaan me ma'an xcuu,
ne dan me se rihaan xcuu man quij
do', rihaan xt4j do', rihaan xcudé
do', rihaan xcuaj do', uun chij yuvii,
8tzaj ne taj se 'y&' guun chij a doj
yuvii rihaan daa ma'an yuvii ma'.
Avii ndo'o nana chi'ii tu'va ni', ne
taj se 'ya' guun dinj tu'va ni', 'yaj
daa ni' i{a ma'. Ase vaa na xnaj taj
tu'va xcudd yuvaa ro', danj vaa nana
chi'ii avii tu'va ni', 'yaj daa ni', ne
'yaj chi'ii yo' man tuvi' ni' chuguan,;.
9Dan me se tu'va ni' me avii nana
lyj a'mii ni' che'é Rej ni' Diose sif
'njj ra'a man ni', ne veé daa ni' a'mii
nana chree che'é tuvi' ni' uin a. Ne
dan me se ase vaa Diose ro', danj
vaa nij tuvi' ni' gaa qui'yaj Diose
man taran' ni' a. 1%Veé tu'va ni’'

avii nana lyj ne veé tu'va ni' avii
nana chree, 'yaj daa ni', ne nij uxré
vaa 'yaj ni' danj, nanj tinyj, nocoj.
1 Se ca'vee cavii na chihan' ga na
'ne' rque ordn' curuj na ma'. 2Taj
rutzi' avii raa chruun rcoo ma'. Ne
rcoo ne avii raa chruun rcue'é ma'.
Ne danj nanj na udn, ne se ca'vee
curihanj na chihan' rej nuu na 'ne',
ne taj che'é cavii nana chi'ii tu'va
ni', sese rej nuu nana sa' me niman
ni' a man adonj.

Nana nih4nj taj xna'anj
me sii me sii nicaj tucudan
sa' cavii rihaan Diose a

13Sese vaa ta'aj soj sif acaj cuentd
ne avii ndo'o raa soj, ra soj, ne ve'é
inanj qui'yaj soj sij vaa danj ra
rihaan tuvi' soj, ne xcaj tuvi' soj
cuentd se vaa che'é se avii raa soj
ro!, che'é dan sii ni'yanj niman me
s0j, ne che'é dan me ve'é inanj 'yaj
soj a. 14Tzaj ne sese xcoj ruvaa ré
so0j, ne sese me inanj ré soj quirii
ta'nga' soj rihaan tuvi' soj, gaa ne
se guun ca'mii xta' soj cataj soj se
vaa sif acaj cuentd avii raa me soj
ama'. '0 se nuveé sij acaj cuenté
me sii 'yaj danj mei. 15Sese sij xcgj
ruvaa ra me soj, ne nuveé sij nicaj
tucudan sa' cavii rihaan Diose me
soj a ma'. Inanj tucudan cavii raa
nij sif man rihaan yo0'66 nihénj uun
me tucudén nicaj soj, ne danj inanj
'vaj yuvii che'é se nana chree uno
nij yuvii nanj adonj. 1®Rej yanj sii
XcQj ruvaa ra me se taj se qui'yd' gaa
dinj ma'. Me a' se chi'ii 'yaj nij so'
nanj 4. 7 Tzaj ne sii nicaj tucudén
sa' cavii rihaan Diose me se yo'o
vaa sa' niman so', ne che'é dan
'o chij ydén so', ne ne unu' so' ga

yuvii ma'. Yo'o lyj a'mii so' ga tuvi'
so', ne ne naqui'yaj so'g so' xréé so'
gaa a'mii tuvi' so' ga so' ma'. 'Ee ra
so' ni'yaj so' tuvi' so', ne inanj se
sa' 'yaj so', ne yo'o cuyaan ve'é 'yaj
so' rihaan nu' nij yuvii, ne 'yaj so'
nu' ndaa vaa taj so' a. Ne nij sii 'yaj
danj ro', me sii nicaj ya tucudén sa'
cavii rihaan Diose chuguanj. '®Dan
me se sii 'yaj dinj ne yuvii ga tuvi'
yuvii ro', ma'an so' me sii ne dinj
ga tuvi', ne che'é dan cunuu sa' nij
tuvi' so' rihaan Diose, qui'yaj so'
nanj adonj.

Nana nihéanj taj xna'anj se
vaa se guun ra ni' cavii sa' ni’
rihaan chumii nihanj a
Me che'é unu' ndo'o nij soj ga
tuvi' soj, 1 soj ga. Nuveé che'e
se me ndo'o ré soj cavii sa' soj rihaan
chumii nihanj, ne che'é dan na'vee
gaa xej nimén soj a a. Ne nuveé che'e
dan unu' soj ga tuvi' soj a a. 2Me
ndo'o ré soj gaa rasuun sa' rihaan soj,
tzaj ne ne ca'vee quiri' soj rasuun yo'
cuman yo' rihaan soj a a. Dan me
se che'é dan uun xcoj ruvaa ndo'o
ré soj ni'yaj soj man sii vaa rasuun
rihaan adonj. Tzaj ne soj me se taj se
'y&' quiri' soj, ne che'é dan unu' soj ga
tuvi' soj ei. Tzaj ne nuvi' rasuun sa'
rihaan soj, che'é se ne achiin ni'yaj
soj rihaan Diose adonj. 3Ne nda' se
achiin ni'yaj soj rihaan Diose, tzaj ne
ne rqué Diose nij rasuun yo' rihaan
s0j, che'é se chi'ii ndo'o vaa nimén soj
gaa achiin ni'yaj soj rihaan Diose ei.
Dan me se me inanj ra soj cavii sa'
ma'an inanj soj rihaan chumii nihanj
qui'yaj nij rasuun yo' ei.
4Ne ase vaa chana otoj ga yo0'é
chii ro', danj vaa soj, ne ne noco'

ya soj man Diose a ma'. Xcaj soj
cuenta se vaa sif me ra cavii sa'
rihaan chumii nihanj ro', so' me
sif taj ri'yunj man Diose adonj. Ya
uxré ei. Ne xcaj soj cuentd se vaa
ne tu'va rma'an nana nihénj nana
a'mii danj Diose a: “Diose qui'yaj
niman ni', ne me uxra ra Diose
canoco' niman ni' man ortn' so'”,
taj danj Diose a. ®Ne uxra doj 'yaj
Diose se luj che'é ni', ne che'é dan
no nana nihénj rihaan danj Diose
a: “Ardan Diose chrej rihaan nij sif
xta' nimdn se cavii sa' nij so', tzaj ne
'yaj Diose se luj che'é nij sii vaa nica'
nimén”, taj danj Diose a.

7Che'é dan cuno soj rihaan
Diose 4. Naqui'yaj so'o soj xréé
soj rihaan sii chree, ne cunanj sii
chree rihaan soj 4. 8Quinichrun' soj
rihaan Diose, gaa ne quinichrun'
Diose rihaan soj 4. Nij sif tumé
cacun' ro', tandj nij so' se-tucuanj
nij so' tucudén chi'ii, ne nij sii
uun vij rd canoco' man Diose ro',
naqui'yaj nica nij so' nimén nij
so' 4. 9Se gaa niha' ra soj ca'nga'
soj mei. Vaa che'é quinang ré soj
ta'vee soj che'é cacun' tumé soj ei.
10Naqui'yaj nica' soj niman soj
rihaan sif 'nij ra'a man ni', gaa ne
cavii sa' soj, qui'yaj so' chuguan,;.

Nana nihanj taj xna'anj se vaa se
ca'mii ni' nana nij che'é tuvi' ni' ma'
1 Se guun nang soj cuent6
ne che'é tuvi' soj, man tinuyj,
man nocoj. Sif nané cuenté ne do',
sif araa cacun' xraa tuvi' do', so'
me sii taj se vaa taj che'é cuno ni'
cunudanj se-tucuanj Diose chuguanj.
Ne sif a'mii danj ro', nuveé sij uno
se-tucuanj Diose me so' ma'. Maan

se sii naqui'yaj cuu se-tucuanj
Diose me uun so' nanj ei. 2Dan me
se ortn' Diose ya me sii cuchruyj
se-tucuanj Diose, ne veé ortin' Diose
me sii ca'ne' cacun' che'é ni' vaa
giiii, ne so' me sii guun nucuaj
tinanii man ni' rihaan sayuun, ne
veé so' me sii guun nucuaj ca'nej
man ni' rihaan ya'an ei. Tzaj ne ni'
me se yuvii uun me ni', ne taj che'é
caraa ni' cacun' xraa tuvi' ni' ma'.

Nana nihéanj taj xna'anj se vaa ne
ne'en ni' daj quiran' ni' a'yuj a
13Ne vaa soj sij a'mii nana nihénj

udn a: “Cuan’ se, a'yuj se, ca'anj
nij 'o chuman' caydén ngj 'o yo',
ne quiraan nij rasuun natu'vee ndj,
ne qui'yaj canadn ndo'o ntj sa'anj”,
taj soj, ne nihdnj me se cuno soj
ca'mjj 4. Nij soj me se ne ne'en
uxré soj daj quiran' soj a'yuj a ma'.
'0 se ase vaa ngaa ya'aan ro', danj
vaa soj rihaan chumii nihanj, ne
nanij ngaa ya'aan 'o oré le'ej nii, ne
ra'yanj naxtun' uin ngaa ya'aan yo'
nanj adonj. '5Che'é dan no xcitin
soj cataj soj: “Sese me r4 sii 'nij ra'a
man ni', ne ca'vee gaa i'na' ni', ne
ca'vee qui'yaj suun ni' 4”7, cataj soj 4.
16Tzaj ne soj me se a'mii xta' ndo'o
soj rihaan Diose, ne chi'ii ndo'o
vaa nu' nana xta' a'mii soj adonj.
17Tzaj ne sese ne'en ni' daj me ra
Diose qui'yaj ni', ne ne 'yaj ni' ndaa
vaa me ra Diose qui'yaj ni', gaa

ne guun ni' sif tumé ndo'o cacun'
nanj adonj.

Nana nihanj taj xna'anj se vaa
quiran' ndo'o nij ru'vee sayuun a
Ne soj sij ru'vee me se yaj me
se quene'en soj ei. Ta'vee

uxré soj che'é sayuun quiran' soj
vaa giiii chuguanj. 2Ne rihaan Diose
me se ase vaa se cuchruu vaa nu'
si'yaj soj, ne ase vaa yatzij navij
ché xcuu vaa nu' sagan' soj, 3ne ase
vaa aga' navij qui'yaj tucunj yoo ro',
danj vaa nu' se-sa'anj soj, ne tucunj
yoo yo' ro', ni'yaj Diose, ne xcaj
Diose cuenté se vaa sii yanu' me

soj rihaan sii nique, ne che'é dan
cacaa ma'an soj, qui'yaj tucunj yoo
yo' adonj. Dan me se uxra caraa
sa' soj sa'anj rihaan chumii nihanj,
tzaj ne nichrun' ca'anj ni'ya chumii
nihédnj nanj adonj. 4Dan me se

acaj ndo'o Diose cuenté se vaa ne
naru'vee sa' soj tu'vee se-moz6 soj
sii rii xnaa soj a. Ne agudj ndo'o
nij moz6 yo' rihaan Diose che'é
se-sa'anj nij so' chuguanj. Ne catdj
se-nana nij so' xréé Diose sij uun
chij ndo'o rej xta' nanj ei. 5Ne dan
me se uun niha' uxrd ré soj rihaan
chumii nihanj, ne inanj rasuun sa'
uxrd man rihaan soj, ne ase vaa
xcdd namij ro', danj vaa soj, ne ne
acaj soj cuentd se vaa nichrun'
ca'na' sayuun rihaan soj a ma'.
6Tzaj ne dan me se cuta' ndo'o soj
cacun' xrdd nij sii sa', ne ndaa ticavi'
soj man ta'aj tuvi' nij so', ne ca'ne'
sa' guee rd nij so' cavi' tuvi' nij so',
qui'yaj soj a.

Nana nihanj taj xna'anj se
vaa gaa inaj niman ni' cachinj
ni'yaj ni' rihaan Diose a
7Che'é dan gaa inaj nimén soj

na'vij soj ndaa se quisij giiii ca'na'
uln sii 'nij ra'a man nf', tinyj, nocoj.
Xcaj soj cuentd daj 'yaj sii und
naa ei. Naj vaa nimén so' na'vij
so' maan che'é rej cachjj sa' ve'é

xnaa so', gaa ne quirii so' tan' adon,;.
8Danj qui'yaj guee soj, ne gaa inaj
niman soj, ne ca'ngj nucuaj soj
nimdn soj, che'é se nichrun' ca'na'
sii 'njj ra'a man ni' ei. ®Se ca'mii
soj nana nij che'é tuvi' soj, ne se
gaa nanj quitaj cacun' xrdd ma'an
soj, man tinuj, man nocoj. 'O se
aj nicun' chruun sii ca'ne' cacun'
che'é ni' rej ta'yaa ei. 19Xcaj soj
cuentd, nj'yaj soj nij sif nata' se-nana
Diose gaa naé se vaa nucuaj niman
nij so' rihaan sayuun, ne ase vaa
qui'yaj nij so' ro', danj gaa qui'yaj
soj ei. 1"Ne uxra cavii sa' nij sii
nucuaj niman rihaan sayuun, ra ni',
ni'yaj ni' man nij so', ne aj cuno soj
se vaa nucuaj nimdn sii cu'naj Job
rihaan sayuun gaa nad, ne aj ne'en
soj se vaa avii sa' nu' nij sif vaa
danj, 'yaj sif 'njj ra'a man ni', che'é
se 'ee uxré ra so' ni'yaj so' man
ni' chuguan,j.

2Dan me se nana nihdnj me
nana nocoo doj rihaan nu' nij
nana, tinyj, nocoj. Se cuta' soj
raa Diose ca'mji soj mei. Se cataj
soj chumanj yo'66 man soj, sese
se ca'mii ya soj mei. Ne me ma'an
yo'6 rasuun, ne se ca'mii soj danj
che'é ma'. Sese ca'vee qui'yaj soj,
ra soj, ne: “Ca'vee ei”, cataj uun soj,
ne sese se ca'vee qui'yaj soj, ra soj,
ne: “Se ca'vee ma'”, cataj uun soj,
gaa ne se cuta' Diose cacun' xrda
soj man chuguanj.

13Sese vaa 'o tuvi' soj ran'
sayuun, ne cachinj ni'yaj so' rihaan
Diose 4. Sese vaa 'o tuvi' soj niha'
ra, ne cachraa so' chra' rihaan
Diose 4. 14Sese vaa 'o tuvi' soj
ran', ne nacunj so' man nij sii chij
nicaj yu'unj man nij sif noco' man

Jesucristé ca'na' nij so', ne cata’
tu'va nij so' se-chuvii sii 'njj ra'a
man ni', ne cutaa nij so' casté raa
sif ran', ne cachinj ni'yaj nij sif chij
yo' rihaan Diose che'é sii ran' a.
15Sese ya amén ra nij sii achiin
ni'yaj rihaan Diose se vaa racuij
Diose man sii ran', ne nahuun sii
ran' yo', qui'yaj sif 'njj ra'a man nfi',
ne sese tumé sif ran' yo' cacun', ne
quinavij cacun' xrda so' a. '6Che'é
dan ndaa 'o 'o ni' nata' ya rihaan
tindd ni' che'é cacun' tumé ni',

ne ndaa 'o 'o ni' cachinj ni'yaj
rihaan Diose che'é tuvi' ni', gaa ne
nahuun ni', qui'yaj Diose a. Sese
vaa 'o sif vaa nica ya nimén achiin
ni'yaj uxrd rihaan Diose, ne cuno
ya Diose, ne qui'yaj Diose ndaa
vaa cachiin ni'yaj so' ei. 177 Nanj
yuvii me sii cu'naj Elfas sif caydan
gaa nad, ne ase vaa ma'an ni' vaa

so', tzaj ne cachiin ni'yaj so' rihaan
Diose se vaa se caman', ne quisij
ndaa va'nyj ya yo' td4 yanéé ne
caman' qui'yaj so', qui'yaj Diose gaa
cachiin ni'yaj so' rihaan Diose ei.
18Ndaa sij, gaa ne cachiin ni'yaj
uln so' maan rihaan Diose, gaa ne
caman' udn, qui'yaj Diose, gaa ne
cavii sa' naa a.

19 Cuno soj ca'mij, tinuj, nocoj.
Sese tandj xco 'o tuvi' soj se-tucuanj
Diose tucuddn ya, ne sese guun
nucugj yo'é tuvi' soj qui'yaj canadn
so' canicaj udn sii ca'anj yanij yo'
canoco' so' tucuddn sa', 2%ne dan
me se sii qui'yaj canadn yo' me se
so' me sii tinanii man tuvi' rihaan
sayuun adonj. Ne guun nucuaj
so' tinanii so' man niméan tuvi' so'
rihaan sayuun ei. Dan me se ca'néj
nocoo ndo'o so' cacun' xraa tuvi'
so' adonj.

